
ᐃᒪᐃᓕᐅᖅᑕᐅᖁᓪᓗᒍ 
 
ᑐᓴᐅᒪᔭᒃᓴᖅ: X    ᖃᓄᐃᓕᐅᕈᑕᐅᔭᕆᐊᓕᒃ:   
 

ᐱᔾᔪᑖ: ᓄᓇᕗᒻᒥᑦ ᓇᓄᐃᑦ ᐊᐅᓚᑕᐅᓂᖏᓐᓄᑦ ᐸᖕᓇᐃᑏᑦ 
 
ᐱᓕᕆᐊᖑᓂᑯᑦ:   
ᒫᓐᓇᐅᔪᖅ ᓄᓇᕘᑉ ᐊᐅᓚᑦᑎᓂᖏᑦ ᓇᓄᕐᓂ ᐊᐅᓚᑕᐅᖕᒪᑕ ᐊᔾᔨᒌᙱᑦᑑᑎᓃᑦᑐᓂᑦ 
ᑐᑭᓯᐅᒪᖃᑦᑕᐅᑎᓂᕐᒧᑦ ᐊᖏᖃᑎᒌᒍᑎᓂᑦ ᓴᖅᑭᑕᐅᓚᐅᖅᓯᒪᔪᖅ 2004-ᒥᑦ ᐊᑎᓕᐅᖅᑕᐅᓪᓗᓂᓗ 
ᑕᒪᐃᓐᓄᓕᒫᖅ ᓄᓇᓕᖕᓂᑦ ᐊᖑᓇᓱᒃᑐᓕᕆᔨᒃᑯᓐᓄᑦ ᐊᒻᒪᓗ ᐊᕕᒃᑐᖅᓯᒪᔪᓂᑦ ᐆᒪᔪᓕᕆᔨᒃᑯᓐᓄᑦ. 
ᐃᓕᖓᓂᖓ ᑐᑭᓯᐅᒪᖃᑦᑕᐅᑎᓂᕐᒧᑦ ᐊᖏᖃᑎᒌᒍᑎᐅᑉ ᐱᔭᐅᓚᐅᖅᓯᒪᕗᖅ ᓄᓇᑦᑎᐊᒥᑦ ᐊᒻᒪᓗ ᑕᒪᖕᒥᒐᓚ 
ᑐᑭᓯᐅᒪᖃᑦᑕᐅᑎᓂᕐᒧᑦ ᐊᖏᖃᑎᒌᒍᑎᖓ ᐋᖅᑭᒃᓱᖅᑕᐅᕙᒃᖢᓂ ᐱᒋᐊᖕᓂᖓᓂ ᓄᓇᕗᑦ ᐃᓚᖏᑦ 
ᐊᒃᑐᐊᓂᖃᙱᒻᒪᑕ ᐊᑐᖅᑕᐅᔭᕆᐊᓕᖕᓂᑦ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᕈᑎᓂᑦ. 
 
ᑖᒃᑯᐊ ᑐᑭᓯᐅᒪᖃᑦᑕᐅᑎᓂᕐᒧᑦ ᐊᖏᖃᑎᒌᒍᑎᑦ ᐊᕐᕌᒍᑦ 7 ᐊᓂᒍᕌᖓᑕ ᕿᒥᕐᕈᔭᕆᐊᖃᖕᓂᕋᖅᑕᐅᓯᒪᔪᓖᑦ 
ᑲᔪᓯᑎᑕᐅᓚᐅᖅᓯᒪᔪᒥ 2012-ᒥᑦ.  ᑖᒃᑯᐊ ᑐᑭᓯᐅᒪᖃᑦᑕᐅᑎᓂᕐᒧᑦ ᐊᖏᖃᑎᒌᒍᑎᑦ ᐊᐅᓚᒃᑲᓗᐊᖅᖢᑎᒃ 
ᐊᕙᑎᓕᕆᔨᒃᑯᑦ ᐱᔭᕆᐊᖃᕈᓱᒃᐳᑦ ᑖᒃᑯᐊ ᑐᑭᓯᐅᒪᖃᑦᑕᐅᑎᓂᕐᒧᑦ ᐊᖏᖃᑎᒌᒍᑎᑦ 
ᕿᒥᕐᕈᓂᑐᐊᒨᖓᙱᑦᑕᕆᐊᖃᖕᓂᖏᓐᓂᑦ.  ᑕᐃᒪᐃᓐᓂᖓᓄᑦ ᐱᓕᕆᐊᕆᓇᓱᐊᕐᓗᒋᑦ ᐊᓯᔾᔨᖅᑐᑦ ᐱᔭᕆᐊᓖᑦ 
ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᕈᑎᓄᑦ ᐊᒻᒪᓗ ᐱᓕᕆᐊᕆᓂᐊᕐᓗᒋᑦ ᓄᓇᓖᑦ ᐃᓱᒫᓘᑎᖏᑦ ᓇᓄᐃᑦ 
ᐊᐅᓚᑕᐅᓂᖏᑦᑕ ᒥᒃᓵᓄ ᐱᓕᕆᐊᒃᑲᓐᓂᐅᑎᒃᓴᒥ ᓇᓗᓇᐃᔭᐃᓯᒪᕗᑦ. 
 
ᒫᓐᓇ ᖃᓄᐃᓕᖓᓕᖕᓂᖓ: 
ᑖᒃᑯᐊ ᐊᕙᑎᓕᕆᔨᒃᑯᑦ ᐱᓕᕆᖃᑎᖃᖅᐳᑦ ᐊᐅᓚᑦᑎᖃᑎᖃᖅᖢᑎᒃᓗ ᑕᐱᕆᔭᒥᓂ ᓴᖅᑭᑦᑎᓇᓱᒃᖢᑎᒃ 
ᑎᑎᕋᒥ ᓇᓄᐃᑦ ᐊᐅᓚᑕᐅᓂᖏᓐᓄᑦ ᐸᖕᓇᐃᑖᓂᑦ. 2013 ᐱᒋᐊᖕᓂᖓᓂ  ᐱᓕᕆᖃᑎᒌᒃᑐᒃᓴᐃᑦ 
ᐋᖅᑭᒃᑕᐅᓚᐅᖅᐳᑦ ᐃᖅᑲᓇᐃᔭᖅᑎᓂᙶᖅᑐᓂᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓂᑦ, ᓄᓇᕗᒻᒥᑦ 
ᑐᙵᕕᒃᑯᖏᓐᓂᑦ, ᐊᕙᑎᓕᕆᔨᒃᑯᖏᓐᓂᒃᓗ ᐊᒻᒪᓗ ᐃᒃᓯᕙᐅᑕᐃᑦ ᑐᒡᓕᒋᓪᓗ ᐱᖓᓱᓂᖔᖅᑐᓂ 
ᐊᕕᒃᑐᖅᓯᒪᔪᓂᑦ ᐆᒪᔪᓕᕆᔨᒃᑯᓐᓂᑦ. ᑖᒃᑯᐊ ᐱᓕᕆᖃᑎᒌᒃᑐᑦ ᑎᓕᔭᐅᓚᐅᖅᐳᑦ ᓇᓗᓇᐃᖅᓯᖁᔭᐅᓪᓗᑎᒃ 
ᐊᑲᐅᓛᒥ ᐱᓕᕆᓂᖕᓂᑦ ᓴᖅᑭᑦᑎᖁᔭᐅᓪᓗᑎᒃ ᐅᖃᖃᑎᖃᖁᔭᐅᓪᓗᑎᒃᓗ ᓄᑖᒥ ᓇᓄᐃᑦ 
ᐊᐅᓚᑕᐅᓂᖏᓐᓄᑦ ᐸᖕᓇᐃᑏᑦ ᒥᒃᓵᓄ ᓴᒃᓯᐅᔾᔭᒃᓴᓂ ᓄᓇᕗᒻᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ. 
 
ᑖᒃᑯᐊ ᐱᓕᕆᖃᑎᒌᒃᑐᑦ ᓴᖅᑭᑦᑎᓚᐅᖅᐳᑦ ᑎᑎᕋᒥ ᐊᐅᓚᑦᑎᓂᖕᒧᑦ ᐸᖕᓇᐅᑎᒥ ᐅᖓᑖᓄ 2013 ᐊᒻᒪᓗ 
ᐅᖃᖃᑎᖃᖃᑦᑕᖅᓯᒫᓂᒃᖢᑎ ᓄᓇᕗᒥᐅᑦ ᓄᓇᓕᓕᒫᖏᓐᓂᑦ ᐱᒋᐊᓕᓵᖅᑎᓪᓗᒍ 2014.  ᓄᓇᓕᖕᓂᑦ 
ᐅᖃᖃᑎᖃᖃᑦᑕᖕᓂᖕᒧᑦ ᐃᓚᐅᓚᐅᖅᑐᑦ ᑭᒡᒐᖅᑐᐃᔨᓂ ᐊᐅᓚᑦᑎᖃᑕᐅᔪᓂ ᑕᐱᕆᔭᓂ 
ᐊᕕᒃᑐᖅᓯᒪᔪᓄᙵᐅᑲᑕᒃᖢᑎᒃ ᐊᒻᒪᓗ ᒪᕐᕈᐃᖅᓱᖅᐸᒃᖢᑎᒃ ᑲᑎᒪᓪᓗᑎᒃ ᓄᓇᓕᓕᒫᓂ, ᐊᑕᐅᓯᖅ  
ᓄᓇᓕᖕᓂᑦ ᐊᖑᓇᓱᒃᑐᓕᕆᔨᒃᑯᓐᓄᑦ ᐊᒻᒪᓗ ᐊᐃᑉᐹ ᐃᓄᓕᒫᓂ ᑲᑎᒪᖃᑎᖃᖕᓂᒃᑯᑦ. 
 
ᑲᑎᒪᓂᖕᒥᑦ ᐅᖃᐅᓯᐅᖃᑦᑕᓚᐅᖅᑐᑦ ᓂᐱᓕᐅᖅᑕᐅᖃᑦᑕᓚᐅᖅᐳᑦ ᐊᑐᖅᑕᐅᓪᓗᑎᒃᓗ ᐋᖅᑭᒋᐊᕈᑕᐅᓪᓗᑎᒃ 
ᐅᖃᖃᑎᖃᖕᓂᖕᒧᑦ ᑎᑎᕋᖏᓐᓂ ᓄᓇᓕᖕᓂᖔᑦᑎᐊᖅᑐᓂᙶᖅᖢᑎᒃ.  ᑭᖑᓪᓕᖕᒥ ᐱᓕᕆᐊᖑᓕᖅᑐᖅ 
ᐊᒻᒪᓗ ᐊᕕᒃᑐᖅᓯᒪᔪᓂᑦ ᑲᑎᒪᖃᐅᖅᖢᑎᒃ.  ᑖᒃᑯᐊ ᐊᕕᒃᑐᖅᓯᒪᔪᓂᑦ ᑲᑎᒪᓃᑦ ᕿᒥᕐᕈᒻᒪᕆᖕᓂᐅᕗᑦ ᐃᓗᑐᔪᒥ 
ᐋᖅᑭᒋᐊᖅᑕᐅᓚᐅᖅᑐᒥᑦ ᑎᑎᕋᒥ ᐃᓚᐅᓪᓗᑎᒃ ᓄᓇᓕᖕᓂᑦ ᐊᖑᓇᓱᒃᑐᓕᕆᔨᒃᑯᑦ ᐊᒻᒪᓗ ᐱᓕᕆᖃᑎᒌᒃᑐᑦ 
ᐱᐊᓂᒐᓱᐊᓕᖅᖢᑎᒃ ᑎᑎᕋᒥ ᓇᓗᓇᐃᔭᐃᓂᒃᑯᑦ ᐱᐊᓂᒃᓯᒪᙱᑦᑐᓂ ᐃᓱᒫᓘᑎᓂᑦ ᐊᒻᒪᓗ ᐅᖃᐅᓯᐅᓂᖏᑦ 
ᐱᖁᔨᕗᖔᕈᑎᒃᓴᐃᑦ. 



ᐋᖅᑭᒋᐊᕈᑕᐅᓇᓱᒃᑐᖅ ᐊᐅᓚᑦᑎᓂᖕᒧᑦ ᐸᖕᓇᐅᑖ ᑭᖑᓪᓕᖅᐹᒥ ᕿᒥᕐᕈᓂᖕᓂᑦ ᓄᓇᓕᖕᓂᑦ 
ᐊᖑᓇᓱᒃᑐᓕᕆᔨᒃᑯᑦ ᐊᒻᒪᓗ ᐊᕕᒃᑐᖅᓯᒪᔪᓂᑦ ᐆᒪᔪᓕᕆᔨᒃᑯᑦ ᐱᐊᓂᒃᑕᐅᓚᐅᓯᒪᓗᑎᒃ ᑎᓯᐱᕆ 2014ᒥᑦ. 
ᑖᓐᓇ ᑎᑎᕋᖅ ᑭᖑᓪᓕᖅᐹᒥ ᕿᒥᕐᕈᔭᐅᓚᐅᖅᑎᓪᓗᒍ ᑖᒃᑯᐊ ᐱᓕᕆᖃᑎᒌᒃᑐᑦ ᓇᒃᓯᐅᔾᔨᓂᐊᖅᑐᑦ ᓄᓇᕗᒻᒥ 
ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓄᑦ ᐊᖏᖅᑕᐅᔪᒃᓴᐅᑕᐅᓗᓂ ᐱᒋᐊᕐᓂᐸᓗᐊᓂ 2015. 
 
ᑖᓐᓇ ᓄᑖᖅ ᐊᐅᓚᑦᑎᓂᖕᒧᑦ ᐸᖕᓇᐅᑎ ᓱᓕ ᐃᓗᓕᖃᐅᖕᓂᐊᖅᑐᖅ ᐊᒥᓱᓂ ᓄᑕᐅᙱᑦᑐᒥᑦ 
ᑐᑭᓯᐅᒪᖃᑦᑕᐅᑎᓂᕐᒧᑦ ᐊᖏᖃᑎᒌᒍᑎᓂ ᑭᓯᐊᓂᓕ ᐊᓯᔾᔨᖅᓯᒪᔪᖃᕐᓗᓂ ᖃᐅᔨᓴᖕᓂᓕᕆᔪᓂ ᐊᒻᒪᓗ 
ᐊᓯᔾᔨᕐᓂᖏᑦ, ᐊᒻᒪᓗ ᐃᓚᖃᕐᓗᓕ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ ᐊᒻᒪᓗ ᐃᓄᐃᑦ ᐃᓱᒪᒋᔭᖏᓐᓂᑦ 
ᐊᐅᓚᑦᑎᓂᖕᒨᖓᔪᓂ, ᖃᐅᔨᓴᖕᓂᓕᕆᔪᓂ ᐊᒻᒪᓗ ᐱᓇᓱᐊᖅᑕᓂ ᐊᐅᓚᑦᑎᓂᖕᒧᑦ ᓇᓄᖕᓂᑦ. 

